
Гуырдзыстоны закъон
Дзырд æмæ ныхасы сæрибардзинады тыххæй  
(2024 азы 1-аг апрелы уавæрæй 
Сæр I. Иумæйаг уагæвæрдтæ  
Статья 1. Терминты æмбарынад  
Ацы закъоны спайдагонд терминтæн ис ахæм нысаниуæг:  
а) курдиат – информаци, кæцыйы курдиатбавдисæг æргомæй ахæлиу кодта кæнæ йæ æртыккаг гоймагæн базонгæ кодта;   
б) æнхъæлæн – аргълæвæрдон уынаффæ, цæстæнгас, комментари, афтæ-ма цахæмфæнды хуызæй дæр ахæм цæстæнагасы равдисын, кæцы æвдисы искæцы гоймаджы, фæзынды кæнæ дзаумайы тыххæй ахасты æмæ нæ хауы бæлвырдгæнæны кæнæ æппæрццаг фактмæ;  
в) раргомгæнæн дзаума – тема кæнæ фарста, кæцыйы тыххæй дæр цæуы уынаффæ æмæ иу кæнæ иннæ цæстæнгасы раргом кæнын;   
г) сидт – курдиат, кæцыйы автор дæр нысанæн æвæры кæнæ æргомæй уадзы бæрæг ракæнды сидты;

д) хахуыр – сæйрагæй рæдыд факты уæвæг æмæ гоймагæн зианхæссæг, уый номы æгадгæнæн курдиат;   
е) æнæуаг – курдиат, кæцыйæн нæй политикон, культурон, ахуырадон кæнæ зонадон аргъад æмæ кæцы гуырымыхъхъæй æгад кæны æхсæнады ‘хсæн æппæтонæй фидаргонд этикæйы нормæты;  
ж) æхсæнадон хъусдард – æхсæнады интерес (æмæ нæ хицæнгонд гоймæгты хуымæтæг цымыдисæн) уыцы фæзындты тыххæй, кæцы баст у хæдбар паддзахады æхсæнадон хæдуаг​дæт​тыны сæххæст кæнынимæ;  
з) административон орган – Гуырдзыстоны иумæйаг административон Кодексы 2-аг статьяйы фыццаг хайы «а» дæлпунктæй бæрæггонд орган, уагдон кæнæ гоймаг, æхсæнадон уацхæссæджы йеддæмæ;  
и) æхсæнадон гоймаг – «Коррупцийы ныхмæ тохы тыххæй» Гуырдзыстоны закъоны 2-аг стать​яйæ бæрæггонд гæсады гоймаг; гоймаг, кæцыйы уынаффæ кæнæ цæстæнгас нысаниуæг æндæвдад æвдисы æхсæнадон цардыл; гоймаг, кæцыйырдæм уый бæрæг ракæнды фæсти​уæ​​гæн хицæнгонд фарстаты тыххæй арæзт у æхсæнадон хъусдард;  
к) сæрмагонд гоймаг – физикон кæнæ юридикон гоймаг, кæцы нæу æхсæнадон гоймаг кæнæ административон орган;  
л) паддзахадон сусæгдзинад – информаци, кæцы «Паддзахадон сусæгдзинады тыххæй» Гуырдзыстоны закъонæй сфидаргонд фæткæй банымад у паддзахадон сусæгдзинадæн æмæ дæлбариуæг кæны паддзахады рдыгæй хъахъхъæдæн;  

м) коммерцион сусæгдзинад – Гуырдзыстоны иумæйаг административон Кодексы 272 статьяйæ бæрæггонд информаци. Административон органы тыххæй информаци æвдыст нæ цæуы коммерцион сусæгдзинады;  
н) (ист у – 25.05.2012, №6328);

о) профессионалон сусæгдзинад – раргомы сусæгдзинад, Парламенты уæнджы, автономон республикæйы уæлдæр Советы уæнджы, дохтыры, журналисты, бархъахъхъæнæджы, хъахъ​хъæ​нæджы профессионалон архайды тыххæй уыдонæн бахæсгонд информаци, афтæ-ма профессионалон аргъдзинæдты уæвæг информаци дæр, кæцы гоймагæн зындгонд сси конфиден​циалон​дзинады хъахъхъæныны уавæрæй, уый рдыгæй профессионалон хæсы сæххæст кæныны тыххæй æмæ кæцыйы раргом кæнын гæнæн ис разиан кæна гоймаджы профессионалон репутацийæн. Информаци, кæцыйы нæй персоналон бæрæггæнæнтæ, паддзахадон кæнæ коммерцион сусæгдзинæдтæ, афтæ-ма административон органы тыххæй дæр информаци нæу профессионалон сусæгдзинад; 
п) ирд æмæ бæлвырд закъон – аккаг дырысæй формулиргонд норма, кæцыйы нæй иумæйаг, дыдзæхсæн æмæ æбæрæг уагæвæрдтæ æмæ гоймагæн дæтты амалдзинады, срегулир кæна сæрмагонд ракæнд, афтæ-ма развæлгъау, æргомæй сбæлвырд кæна уый барадон фæстиуджытæ; 

р) къуындæг нысанмæарæзт закъон – норма, кæцы фидар кæны арæнвæрды комкоммæ домæны, конкретон критериты æмæ кæронмæ ранымады æмæ йæм хауы ацы нормæйы æнæнысанонæй спайда кæныны ныхмæвæрд гарантитæ;  
с) легитимон нысан – Гуырдзыстоны Конституцийы 24-æм статьяйы 4-æм пунктæй æмæ 26-æм статьяйы 3-аг пунктæй хъахъхъæд хорздзинæдтæ;  
т) æнæдискриминацидзинад – æууæлты идентонады цауы хицæнгонд уынаффæты райсыны тобæ кæнын æмæ æмбæрц ахасты хæс;  
у) демократон æхсæнадæн критиконæй æнæмæнгхъæугæ арæнвæрд – легитимон нысанмæ гæсгæ арæнвæрд, кæцы лæггад кæны демократон æхсæнады уæвынæн æнæивгæ æмæ цадыуагон нысаниуæджы хорздзинады хъахъхъæныны æмæ кæцы гæнæн ис æххæст æрцæуа æрмæст уæд, кæд фæуыдзæн легитимон нысаны райсыны алы æндæр æмбаргæ æмæ архайдон амалдзинад;  
ф) арæнвæрды пропроционад – легитимон нысаны æмæ критикон æнæмæнгдзинады æмбæлон арæнвæрд, кæцы ацы нысаны райсыны алкæмæй эффектон æмæ алкæмæй къаддæр арæнгæнæг фæрæз у. Ноджы карздæр мадзæлтты спайда кæнын хъуамæ æххæст æрцæуа æрмæст уæд, кæд æндæрхуызæй нæй гæнæн легитимон нысаны райсын æмæ критикон æнмæнгдзинады домæнты ифтонгад;   
х) абсолютон привилеги – закъонæй æркастгонд бæрндзинадæй гоймаджы бынтон ссæрибар кæнын;  
ц) квалифицирон привилеги – закъонæй æркастгонд бæрндзинадæй гоймаджы хайгай кæнæ бадзырдæй ссæрибар кæнын. Тæрхондоны бæлвырдгонд уынаффæйæ гоймаг аххосаг ракæнды сарæзтæн гæнæн ис фесафа привилеги, кæд уый æнæмæгхъæугæ у легитимон нысаны райсынæн;  
ч) медиа – дзыллон коммуникацийы мыхуырон кæнæ электрон фæрæз, се ‘хсæн, интернет.  
Гуырдзыстоны 2012 азы 25 майы закъон №6328 – веб-фарс, 12.06.2012аз.
Гуырдзыстоны 2015 азы 10 июлы закъон №4000 – веб-фарс, 20.07.2015аз.
Гуырдзыстоны 2015 азы 27 октябры закъон №4379 – веб-фарс, 11.11.2015аз.
Гуырдзыстоны 2016 азы 21 декабры закъон №154 – веб-фарс, 28.12.2016аз.
Гуырдзыстоны 2022 азы 30 ноябры закъон №2220 – веб-фарс, 15.12.2022аз.
    Статья 2. Закъоны интерпретаци
Ацы закъоны интерпретаци хъуамæ æрцæуа Гуырдзыстоны Конституцийы, Гуырдзыстоны рдыгæй химæ райст æхсæнадæмон барадон хæсты, се ‘хсæн, адæймаджы барты æмæ сæйраг сæрибардзинæдты Европæйаг Конвенцийы æмæ адæймаджы барты Европæйаг тæрхондоны прецедентон барадмæ гæсгæйæ.   
    Статья 3. Дзырды æмæ ныхасы сæрибардзинад   
1. Паддзахад нымайы æмæ хъахъхъæны дзырды æмæ ныхасы раргомы сæрибардзинады, куыд æнæфæхицæнгонд æмæ сæйраг адæймагон аргъдзинæдты. Хицауады æххæстгæнгæйæ адæм æмæ паддзахад арæнгонд сты ацы барты æмæ сæрибардзинæдтæй, куыд æвæрцонæй архайгæ барадæй. 
2. Алкæмæн, административон органы йеддæмæ, ис ныхасы раргомы сæрибардзинад, кæцы нысан кæны:  
а) æнхъæлæны абсолютон сæрибардзинады;  
б) политикон дзырды æмæ дебатты сæрибардзинады;  
в) цахæмфæнды формæйы информацийы æмæ идейæты бацагуырды, райсты, сарæзты, бафснайыны, бакуысты æмæ ахæлиу кæныны бары;  
г) цензурайы æнæруагъддзинады, медиайы редакцион хæдбардзинады æмæ плурализмы, журналисты бары, бахъахъхъæна информацийы равзæрæны сусæгдзинад æмæ сæрмагонд намысмæ гæсгæйæ райса редакцион уынаффæтæ;   
д) ахуыры, ахуырады æмæ итрасæны академион сæрибардзинады;  
е) аивады, сфæлдыстады æмæ æрымысгæты сæрибардзинады;  
ж) кæцыфæнды æвзагыл дзурыны, цахæмфæнды фыссынады спайда кæныны бары;  
з) хæрзгæнæн бары;  
и) информаторы сæрибардзинады æмæ информаторты хъахъхъæды;  
к) сæрибардзинадæн тыхмийæ, зæгъа йæхи цæстæнгас уырнынады, дины, намысы æмæ  дунемæбакасты, этникон, культурон æмæ социалон æмбæлонады, равзæрды, бинонты, мулкон æмæ хуындадон уавæры, афтæ-ма алы уыцы æууæлы тыххæй дæр, кæцы гæнæн ис суа уый барты æмæ сæрибардзинæдты æгадгæнæны бындур.
3. Ацы закъон нæйы нæ зæгъы дзырды æмæ ныхасы раргомы сæрибардзинадимæ баст, Гуырдзыстоны Конституцийæ хъахъхъæд æмæ æндæр æппæтонæй банымад барты, сæрибар​дзинæдты æмæ гарантиты, кæцытæ ам несты ракойгонд, фæлæ йæхи æгъдауæй цæуы адæймаджы æппæтонæй банымад барты æмæ сæрибардзинæдты принциптæй.  
    Статья 4. Цæстæнгасы æмæ ныхасы сæрибардзинад  
1. Цæстæнгас хъахъхъæд у абсолютон привилегийæ.  
2. Ныхас хъахъхъæд у, квалифицирон привилегийæ. Ныхас сайы закъонæй сфидаргонд бæрндзинады æрмæст уæд, кæд гоймаг сараздзæн барæй ракæнды, кæцы аразы закъоны ныхмæ фæстиуæджы æрлæуды æргом, комкоммæ æмæ сæйраг тасы.     
   Статья 5. Политикон æмæ тæрхоны ныхасы сæрибардзинад  
1. Хахуырæн бæрндзинады нæ сайы курдиат, кæцы арæзт у:  
а) политикон дебатты фæлгæтты, афтæ-ма Парламенты, автономон республикæйы уæлдæр советы кæнæ сакребулойы уæнджы рдыгæй йæ хæсты сæххæсты тыххæй дæр;   
б) раззаг тæрхондоны кæнæ тæрхондоны процессыл, адæмон хъахъхъæнæджы раз, автономон республикæйы уæлдæр советы кæнæ сакребулойы, афтæ-ма уый къамитеты/​къамисы рабадтыл дæр, гоймаджы рдыгæй йæхи барлæвæрдты сæххæст кæныны фæлгæтты;  
в) барлæвæрд органы домынæй. 

2. Хахуыры тыххæй хъасты бахасты цауы тæрхондон цæттæгæнæн рабадтыл фæрсты хайадистæй бæлвырд кæны ацы статьяйы фыццаг пункты бацамынд æууæлты. Ахæм æууæл​ты сбæлвырдгæнгæйæ тæрхондон рахæссы Гуырдзыстоны æмбæстагон процессуалон Кодексы 209-æм æмæ 273-аг статьятæй æркастгонд тæрхон, кæцы нæ сайы ацы закъоны 18-æм статьяйæ æркастгонд фæстиуджыты. 
Гуырдзыстоны 2015 азы 10 июлы закъон №4000 – веб-фарс, 20.07.2015аз.
    Статья 6. Тæрхондоны гарантитæ  
1. Гоймагæн бар ис хъастæй фехъусын кæна тæрхондонæн ацы закъонæй банымад æмæ хъахъхъæд барты рагацау аиуварс кæныны кæнæ скуынæг кæныны, афтæ-ма æнæзакъонон уæлархайды æмæ хи тъыссыны фæстиуæгæн хæлд барты сæндидзыны домынæй.  
2. Медиайы журналисты рдыгæй ахæлиугонд хахуыримæ баст тæрхондоны дауы рæстæджы дзуапдæттæг у медиайы хицау.  
3. Хахуыры фæдыл тæрхондоны дауы дзаума нæй гæнæн уа ахæм курдиат, кæцы хауы гоймæгты æбæрæг къордмæ кæнæ/та кæцыйы хъастгæнæг нæу иунысанæй идентифициргонд.   
4. Хахуыры фæдыл тæрхондоны дау нæй гæнæн хауа паддзахадон кæнæ административон органы сæрмагонд æнæмулкон барты хъахъхъæдмæ.   
41. Амæлæг гоймаджы сæрмагонд æнæмулкон барты хъахъхъæдæн хахуыры фæдыл тæрхондонæн фехъусын кæнын йæ бон у гоймагæн, кæцыйæн ай тыххæй ис хъахъхъæды аккаг цымыдис. Уымæн йæ бон у номы æмæ аккагдзинады ахæм хъахъхъæды домæны æххæст кæнын, кæцы гоймагдзинады уæвыны бæрæггæнæг у æмæ даргъ кæны мæлæты фæстæ дæр. Номы, аккагдзинады, каддзинады кæнæ хъуыддагон репутацийы æгад кæнынæн моралон зианы мулкон бафидыны домæн мæлæты фæстæ æнæруадзгæ у.  
5. Хахуыры фæдыл тæрхондоны дауы рæстæджы æнæмбæлгæ дзуапдæттæг у гоймаг, кæцы нæу курдиаты автор кæнæ редактор, кæнæ гоймаг, кæцы техниконæй сифтонг кодта курдиаты ахæлиу кæнын, уыцы цауы йеддæмæ, кæд уый æргомæй æмæ комкоммæ йæ фарс хæцы курдиатæн.  

6. Хахуыры фæдыл тæрхондоны дауы рæстæджы тæрхондон райсы мадзæлттæ фæрсты бафидауынæн. Уымæн бар ис аргъæва хъуыддаг равзарын æмæ бафидауынæн снысан кæна æмгъуыд, кæцы махъуамæ уа 1 мæйæ фылдæр.   
Гуырдзыстоны 2014 азы 2 октябры закъон №2681 – веб-фарс, 08.10.2014аз.
    Статья 7. Бæлвырдгæнæны стандарт æмæ уаргъ  
1. Ацы закъонæй банымад æмæ хъахъхъæд барты кæцыфæнды арæнвæрд хъуамæ бындурæвæрд уа æнæсайгæ бæлвырдгæнæнтыл.   
2. Ацы закъонæй банымад æмæ хъахъхъæд барты арæнвæрды рæстæджы алыхуыз гуырысхо, кæцы бæлвырдгонд нæ цæуы закъонæй сфидаргонд фæткæй, хъуамæ аскъуыддзаг уа ацы барты арæнвæрды ныхмæ.  
3. Сæрмагонд кæнæ æхсæнадон гоймаджы статусы лæвæрды фарстайы равзарыны рæстæджы алыхуыз æмбаргæ гуырысхо, кæцы бæлвырдгонд нæ цæуы закъонæй сфидаргонд фæткæй, хъуамæ аскъуыддзаг уа гоймагæн æхсæнадон гоймаджы статусы лæвæрды пайдайæн. 
4. Æхсæнадон хъусдарды кæнæ цымыдисдзинады статусы лæвæрды фарстайы равзарыны рæстæджы алыхуыз æмбаргæ гуырысхо, кæцы бæлвырдгонд нæ цæуы закъонæй сфидаргонд фæткæй, хъуамæ аскъуыддзаг уа цауæн æхсæнадон хъусдарды статусы лæвæрды пайдайæн. 

5. Æнхъæлæны кæнæ факты статусы лæвæрды фарстайы равзарыны рæстæджы алыхуыз æмбаргæ гуырысхо, кæцы бæлвырдгонд нæ цæуы закъонæй сфидаргонд фæткæй, хъуамæ аскъуыддзаг уа курдиаты æрхæсгæ бæрæггæнæнтæн æнхъæлæны статусы лæвæрды пайдайæн. 

6. Ныхасы сæрибардзинады арæнвæрды рæстæджы бæлвырд кæныны уаргъ бахæсгонд цæуы арæнвæрды инициаторæн. Алыхуыз гуырысхо, кæцы бæлвырдгонд нæ цæуы закъонæй сфидар​гонд фæткæй, хъуамæ аскъуыддзаг уа ныхасы сæрибардзинады арæнвæрды ныхмæ.  
7. Æнæруадзгæ у, ныхасы сæрибардзинады арæнвæрды хъуыддагыл дзуапдæттæджы нæйы зæгъын – раргом кæна профессионалон сусæгдзинад кæнæ уый равзæрæн – суа дзуапдæт​тæджы ныхмæ уынаффæйы рахæссыны иунæг-иу бындур. 

Сæр II. Арæнвæрды бындур æмæ фæтк  
    Статья 8. Дзырд æмæ ныхасы раргомы сæрибардзинады арæнвæрды бындуртæ  
1. Ацы закъонæй банымад æмæ хъахъхъæд барты цахæмфæнды арæнвæрд гæнæн ис уагæвæрд æрцæуа æрмæст уыцы цауы, кæд уый æркастгонд у ирд æмæ æргом, къуындæг нысанмæарæзт закъонæй æмæ арæнвæрдæй хъахъхъæд хорздзинад у фылдæр арæнвæрдæй ракæнгæ зианæй.   
2. Ацы закъонæй банымад æмæ хъахъхъæд барты арæнгæнæг закъон хъуамæ уа: 

а) комкоммæ арæзт легитимон нысæнтты сæххæсткæнынырдæм;  
б) критиконæй æнæмæнгхъæугæ демократон æхсæнады уæвынадæн;  
в) æнæдискриминацион; 
г) пропорционæй арæнгæнæг.  
    Статья 9. Мидисон регулирад  
1. Закъонæй гæнæн ис фидаргонд æрцæуа дзырды æмæ ныхасы мидисон регулирад, кæд уый хауы:  
а) хахуырмæ;  
б) æнæуагмæ;  
в) ныхæй-ныхмæ æфхæрдмæ;  
г) фыдракæнды сарæзты разæнгардмæ;  
д) æртхъирæнмæ;  
е) персоналон бæрæггæнæнтæм, паддзахадон, коммерцион кæнæ профессионалон сусæг​дзи​​над​мæ;  
ж) рекламамæ, телешопингмæ кæнæ спонсорадмæ;  
з) æфсæддон службæгæнæджы, администрадивон органы, афтæ-ма уый гæсады гоймаджы, уæнджы кæнæ æмкусæджы дзырды æмæ ныхасы раргомы сæрибардзинадмæ;  
и) Сæрибардзинады байст кæнæ сæрибардзинады арæнгонд гоймаджы дзырды æмæ ныхасы раргомы сæрибардзинадмæ;  
к) (ист у - 20.03.2015. №3375).

2. Мидисон регулирад гæнæн ис æххæст æрцæуа æрмæст цæстæнгасдзинадæй нейтралон, æнæдискриминацион арæнвæрды хуызæй.  
Гуырдзыстоны 2012 азы 25 майы закъон №6328 – веб-фарс, 12.06.2012аз.
Гуырдзыстоны 2015 азы 20 мартъийы закъон №3375 – веб-фарс, 31.03.2015аз.
    Статья 10. Мидисонæй нейтралон регулирад  
1. Мидисонæй нейтралон регулирады рæстæджы æнæруадзгæ у раргомы дзаумайы арæнвæрд.  
2. Мидисонæй нейтралон регулирад гæнæн ис нысан кæна æрмæст раргомы бынаты, рæстæг æмæ формæмæ гæсгæйæ ахæм æнæдискриминацион арæнвæрды, кæцы ахадындзинад не вдисы информацийы кæнæ идейæты мидисыл кæнæ раргомгæнæн эффектыл кæнæ уадзы уыдонæн æндæр амалæй раргомы эффектон фадаты.  
Сæр III. Сусæгдзинады хъахъхъæнынад  
    Статья 11. Профессионалон сусæгдзинады æмæ уый равзæрæны хъахъхъæнын  
1. Профессионалон сусæгдзинады равзæрæн хъахъхъæд цæуы абсолютон привилегийæ æмæ никæмæн нæй бар, æрдома ацы равзæрæны раргом кæнын. Ныхасы сæрибардзинады арæнвæрды тыххæй тæрхондон дауы рæстæджы дзуапдæттæгæн нæй гæнæн бахæс кæна конфиденциалон информацийы равзæрæны раргом кæныны хæс.  
2. Æнæруадзгæ у конфиденциалон информацийы раргом кæнын йæхицæн æнæ йæ хицауы разыдзинады кæнæ закъонæй æркастгонд цауты тæрхондоны бæлвырдгонд уынаффæйы æдде.  
3. Тæрхондон барлæвæрд у рахæсса бæлвырдгæнæны ифтонгады тыххæй тæрхон конфи​ден​​циалон информацийы æрмæст уыцы хайы раргом кæныны тыххæй, кæцыйы раргом кæныны æнæмæгдзинад бæлвырдгонд æрцыд.  
4. Раргомæй райсгæ конфиденциалон информаци гæнæн ис пайдагонд æрцæуа æрмæст уыцы нысанæй, кæцыйы тыххæй дæр уый æрцыд раргом.  
    Статья 12. Бæрндзинад сусæгдзинады раргомæн  
1. Гоймаг дзуапп дæтты æрмæст уыцы сусæгдзинады раргомæн, кæцыйы хъахъхъæнын дæр уымæн ис бахæсгонд куыстадæй кæнæ æмбæстагон бадзырдæй æмæ кæцыйы раргом бæлвырд, комкоммæ æмæ сæйраг тас аразы закъонæй хъахъхъæд хорздзинæдтæн.   
2. Гоймаг сæрибаргонд цæуы бæрндзинадæй, кæд сусæгдзинады раргом нысанæн æвæрдта æхсæнады закъонон интересты хъахъхъæнынæн æмæ хъахъхъæд хорздзинад фылдæр у ракæнгæ зианæй.  
3. Сæрмагонд царды æнæфæныхылды æмæ персоналон бæрæггæнæнты хъахъхъæды мотивæй нæй гæнæн арæнгонд цæуа раргомы сæрибардзинад уыцы фæзындты тыххæй, кæцыйы зонынад дæр æнæмæнгхъæугæ у адæймагæн демократон паддзахады æхсæнадон хæдуагдæттыны æххæсткæнынæн.  
4. Гоймагæн йæ бон у æрдома ацы статьяйы фыццаг æмæ 2-аг пункттæй хъахъхъæд барты хи тъыстæй ракæнгæ мулкон æмæ æнæмулкон (моралон) зианы бафидын.  
Гуырдзыстоны 2012 азы 25 майы закъон №6328 – веб-фарс, 12.06.2012аз.

Сæр IV. Хахуыр 
    Статья 13. Сæрмагонд адæймаджы хахуыр  
Гоймагæн бахæсгонд цæуы æмбæстагон-барадон бæрндзинад сæрмагонд гоймаджы хахуырæн, кæд хъастгæнæг тæрхондоны сбæлвырд кæндзæн, цæмæй дзуапдæттæджы курдиатмæ кæй хауы сæйрагæй рæдыд факт æвæрцонæй хъастгæнæджы тыххæй æмæ ацы курдиат хъастгæнæгæн кæй разиан кодта.   
    Статья 14. Æхсæнадон гоймаджы хахуыр  
Гоймагæн бахæсгонд цæуы æмбæстагон-барадон бæрндзинад æхсæнадон гоймаджы хахуыры тыххæй, кæд хъастгæнæг тæрхондоны сбæлвырд кæндзæн цæмæй дзуапдæттæджы куыдиат кæй у рæдыд фактæй конд æвæрцонæй хъастгæнæджы тыххæй. Ацы курдиатæй хъастгæнæг зиан райста æмæ бавдыст факты рæдыддзинад дзуапдæттæгæн развæлгъау уыд зындгонд кæнæ дзуапдæттæг равдыста бæлвырд æмæ гуырымыхъхъ æнæрхъуыдыдзинад, кæцы расайдта сæйрагæй рæдыд факты уæвæг курдиаты ахæлиу.
    Статья 15. Квалифицирон привилеги хахуырæн  
Гоймагæн лæвæрд цæуы квалифицирон привилеги сæйрагæй рæдыд факты уæвæг курдиатæн, кæд:  

а) уый райста æмбаргæ мадзæлттæ факты рæстады сбæлвырдкæнынæн, фæлæ йæ бон нæ баци рæдыды сæрæй аиуварс кæнын æмæ ауагъта архайдон мадзæлттæ хахуырæй базиангонд гоймаджы репутацийы сæндидзынæн;  
б) уый нысанæн æвæрдта æхсæнады закъонон интересты хъахъхъæныны æмæ хъахъхъæд хорздзинад фылдæр у ракæнгæ зианæй;  
в) уый курдиат сарæзта хъастгæнæджы разыдзинадæй;  
г) уый курдиат æвдыста хъастгæнæджы рдыгæй уый ныхмæ арæзт курдиатыл æмбæрцон дзуаппы;  
д) уый курдиат æвдыста рæстадон æмæ дырыс репортажы уыцы цауты тыххæй, кæцыйырдæм дæр арæзт у æхсæнадон хъусдард.  
    Статья 16. Хахуырæн бæрндзинады фæлгæттæ  
Гоймагæн хахуыры тыххæй бахæсгонд нæ цæуы бæрндзинад уыцы цауы, кæд уый нæ зыдта æмæ нæдæр гæнæн уыд зыдтаид, цæмæй хахуыры хæлиу кодта.  
    Статья 17. Хахуырæй ракæнгæ зианы бафидын  
1. Хахуыры тыххæй дзуапдæттæгæн гæнæн ис бахæсгонд æрцæуа тæрхондоны рдыгæй сфидаргонд формæйæ æвдисæндары рапарахат кæнын тæрхондоны уынаффæйы тыххæй.  
2. Æнæруадзгæ у дзуапдæттæг тыхмийæ хатыр ракура.  
3. Кæд дзуапдæттæг закъонæй сфидаргонд æмгъуыдмæ рæдыды рараст кæндзæн кæнæ нæйы зæгъдзæн, фæлæ рæдыды рарасты кæнæ нæйы загъды рапарахат кæнын нæу фаг хахуырæй хъастгæнæгæн ракæнгæ зианы æмбæлон бафидынæн, уæд дзуапдæттæгæн гæнæн ис бахæсгонд æрцæуа хъастгæнæгæн ракæнгæ мулкон кæнæ/та æнæмулкон (моралон) зианы бафидын.  
    Статья 18. Хахуыры тыххæй æнæбындур хъаст  
Дзырды æмæ ныхасы раргомы сæрибардзинады æнæзакъонон арæнвæрды нысанæй хахуыры тыххæй æргомæй æнæбындур хъасты бавдисыны цауы дзуапдæттæгæн бар ис æрдома хъастгæнæгæй æмбаргæ фæлгæтты æхцайы фиддоны райсын.  
    Статья 19. Хъасты ивгъуыдады æмгъуыд  
Хахуыры тыххæй хъаст тæрхондонмæ бавдыст хъуамæ уа 100 боны дæргъы уымæй фæстæмæ, куыддæр гоймаг базонгæ кæнæ йæ бон уыд, æмæ базонгæ уыдаид курдиатимæ.  
Сæр V. Хатдзæгон уагæвæрдтæ  
    Статья 20. Тыхсæфт акт  
Ацы закъоны архайды райдыдæй уайтагъд тыхсæфтыл нымад æрцæуæд Гуырдзыстоны закъон «Прессæйы æмæ дзыллон информацийы æндæр фæрæзты тыххæй».  
    Статья 21. Закъоны архайынад   
Ацы закъон архайын райдайæд мыхуыры рацыдæй уайтагъд.  

